Geroa Bai talde parlamentarioari atxikitako foru parlamentari Isabel Aranburu Bergua andreak 11-24/PES-00331 galdera egin du, idatziz erantzun dakion. Hona hemen Nafarroako Gobernuaren Eskubide Sozialetako kontseilariak horri buruz ematen dion informazioa:
Une honetan mendekotasuna dutenen dependentzia prebenitzeko eta autonomia pertsonala sustatzeko zerbitzua emateko kontratuaren lizitazioa prestatzen ari da. Kontratu hori esparru akordio baten modalitatean lizitatuko da, orain arte bezala, eta zerbitzuaren hornitzaile posibleak gizarte erakundeak, enpresa erakundeak eta toki administrazioak izaten ahalko dira (egungo lizitazioko egoitza eta eguneko zentroetatik harago), zerbitzua Foru Komunitateko herri guztietara hurbildu ahal izateko. 	Une honetan, kontratu horren kostua kalkulatzen ari dira, eta 2024aren amaieran edo 2025aren hasieran lizitaziora ateratzea aurreikusten da.
Bestalde, desgaitasuna duten pertsonen autonomia pertsonala sustatzeko zerbitzuak ematen ari dira, desgaitasuna duten pertsonentzako programen dirulaguntzen deialdiaren bidez. Une honetan, partida horien azken zenbatekoa zehaztuko duten aurrekontuak egiten ari dira.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

